U CHJODU

Nasreddine avia decisu di venda a so casa.
U prezzu era a bon pattu e subbitu truvo un
cumpratori.

— Ma eccu chi ci he un picculu prublemu, li
dissi Nasreddine.

— Qualessu ?



— Stu chjodu ch’¢ tu vedi ind’'u muru u ten-
gu da veru a cori. I nostri antinati I'ani ficcatu
da i so mani, ¢ anch'eddi u tiniani assai caru.
Un la so s tu capisci ch’e mi sentu cunfusu.
Ti vogliu be venda a casa, ma micca u chjodu.

— Com? tu a sai, stu chjodu un m’interessa
micca

— A ringraziatti, a sapiu ch’® tu avia un cori
tamantu.

E cusi chi, Nasreddine scrisse ind’u cuntrat-
tu di vendita ch'eddu stava pruprietariu di u
chjodu.

U cumpratori era stallatu ind’a so casa nova
dapoi una sittimana, quand’affacco Nasred-
dine.

— Saluta 0 Amicu, vengu a veda u me chjo-

du. Mi manca assai.



Nasreddine si ni puso qualchi minuti da-
vanti a u so chjodu, carrizzendulu ¢ parti
comeddera ghjuntu. U maestru di casa si tru-
vo cummossu di sta visita. Tré ghjorni dopu,
Nasreddine vulto.

— Aghju da appicca sta sporta a u me chjo-
du, u tempu d’anda a veda i me amichi in caffe.

Lascio peé una oretta a so sporta piena a li-
gumi appicata a u chjodu.

Una sittimana dopu, vultd cu un pizzonu di
carri di muntoni addossu, ch’eddu appicava a
u so chjodu, davanti a I'ochji sbaguliti di u pru-
prietariu :

— Sta carri, dissi Nasreddine, hé¢ un donu a i
me vechji. Un ci tucca micca, mai ch’edda sia !

Ogni ghjornu, Nasreddine vinia a verifica

ch’edd’era sempri be appiccata a so carri a u

chjodu. Da un ghjornu a lI'altru, l'odore divento
irrespirevuli. A u capu di dui sittimani, lomu
inguanto a Nasreddine ¢ li disse :

~ Te, ti rendu a to casa. Un vogliu mancu
una baiocca, vogliu ghjustu andamini luntanu
da qui.

E cusi chi Nasreddine ripiglio a so casa gra-

tisine a u so chjodu.




